ԱՄՓՈՓԱԹԵՐԹ
««ՀԱՆՐՈՒԹՅԱՆ ԳԵՐԱԿԱ ՇԱՀԵՐԻ ԱՊԱՀՈՎՄԱՆ ՆՊԱՏԱԿՈՎ ՍԵՓԱԿԱՆՈՒԹՅԱՆ ՕՏԱՐՄԱՆ ՄԱՍԻՆ» ՕՐԵՆՔՈՎ ՍԱՀՄԱՆՎԱԾ ԴԵՊՔԵՐՈՒՄ ՀԱՆՐՈՒԹՅԱՆ ԳԵՐԱԿԱ ՇԱՀԵՐԻ ԱՊԱՀՈՎՄԱՆ ՆՊԱՏԱԿՈՎ ՕՏԱՐՎՈՂ ՍԵՓԱԿԱՆՈՒԹՅԱՆ ԳՆԱՀԱՏՈՂԻ ԸՆՏՐՈՒԹՅՈՒՆՆ ԻՐԱԿԱՆԱՑՆԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1. Պաշտպանության նախարարություն
	Մ/37575-2026

	
	11.05.2026

	2026 թվականի մայիսի 7-ի Ձեր N /30.2/23227-2026 գրության առնչությամբ հայտնում եմ, որ ««Հանրության գերակա շահերի ապահովման նպատակով սեփականության օտարման մասին» օրենքով սահմանված դեպքերում հանրության գերակա շահերի ապահովման նպատակով օտարվող սեփականության գնահատողի ընտրությունն իրականացնելու կարգը սահմանելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունենք:

	Ընդունվել է:

	2. Էկոնոմիկայի նախարարություն
	09.18/11665-2026

	
	11.05.2026

	Ի պատասխան սույն թվականի մայիսի 7-ի թիվ  /30,2/23227-2026 գրության՝ հայտնում ենք, որ ««Հանրության գերակա շահերի ապահովման նպատակով սեփականության օտարման մասին» օրենքով սահմանված դեպքերում հանրության գերակա շահերի ապահովման նպատակով օտարվող սեփականության գնահատողի ընտրությունն իրականացնելու կարգը սահմանելու մասին» ՀՀ կառավարության որոշման նախագծի վերաբերյալ ՀՀ էկոնոմիկայի նախարարությունն առաջարկություններ և դիտողություններ չունի։
	Ընդունվել է:

	3. Արտաքին գործերի նախարարություն
	1111/24696-26

	
	13.05.2026

	Հայտնում ենք, որ «Հանրության գերակա շահերի ապահովման նպատակով սեփականության օտարման մասին» օրենքով սահմանված դեպքերում հանրության գերակա շահերի ապահովման նպատակով օտարվող սեփականության գնահատողի ընտրությունն իրականացնելու կարգը սահմանելու մասին ՀՀ կառավարության որոշման նախագծի վերաբերյալ արտաքին գործերի նախարարությունը իր իրավասության շրջանակում դիտողություններ չունի:
	Ընդունվել է:

	4. Ներքին գործերի նախարարություն
	Մ/38800-2026

	
	14.05.2026

	Ի պատասխան Ձեր՝ 07․05․2026թ․ թիվ /30,2/23227-2026 գրության՝ ՀՀ ներքին գործերի նախարարությունում ուսումնասիրվել է «Հանրության գերակա շահերի ապահովման նպատակով սեփականության օտարման մասին» օրենքով սահմանված դեպքերում հանրության գերակա շահերի ապահովման նպատակով օտարվող սեփականության գնահատողի ընտրությունն իրականացնելու կարգը սահմանելու մասին» ՀՀ կառավարության որոշման նախագիծը, որի վերաբերյալ առաջարկություններ և առարկություններ չկան։
	Ընդունվել է:

	5. Աշխատանքի և սոցիալական հարցերի նախարարություն
	Մ/39262-2026

	
	15.05.2026

	«Հանրության գերակա շահերի ապահովման նպատակով սեփականության օտարման մասին» օրենքով սահմանված դեպքերում հանրության գերակա շահերի ապահովման նպատակով օտարվող սեփականության գնահատողի ընտրությունն իրականացնելու կարգը սահմանելու մասին Կառավարության որոշման նախագծի վերաբերյալ Աշխատանքի և սոցիալական հարցերի նախարարությունն առաջարկություններ և դիտողություններ չունի։
	Ընդունվել է:

	6. Անշարժ գույքի կադաստրի կոմիտե
	Մ/39307-2026

	
	15.05.2026

	   Ի պատասխան Կադաստրի կոմիտե հասցեագրված Ձեր` 2026 թվականի մայիսի 6-ի N /30,2/23229-2026 գրության՝ «Հանրության գերակա շահերի ապահովման նպատակով սեփականության օտարման մասին» օրենքով սահմանված դեպքերում հանրության գերակա շահերի ապահովման նպատակով օտարվող սեփականության գնահատողի ընտրությունն իրականացնելու կարգը սահմանելու մասին» ՀՀ կառավարության որոշման նախագծի (այսուհետ՝ Նախագիծ վերաբերյալ հայտնում ենք հետևյալը.
1. Նախագծի հավելվածի 3-րդ կետով նախատեսվում է, որ վիճակահանությունն իրականացվելու է «Գնահատման գործունեության մասին» օրենքով սահմանված կարգով հաշվառված և «Հանրության գերակա շահերի ապահովման նպատակով սեփականության օտարման մասին» օրենքի 11-րդ հոդվածի 2-րդ մասով սահմանված ցանկում ընդգրկված գնահատողների թվից: Հայտնում ենք, որ «Գնահատման գործունեության մասին» օրենքի 10-րդ հոդվածի 1-ին մասի կարգավորումների համաձայն՝ գնահատման գործունեությունը կազմակերպում և իրականացնում են գնահատման կազմակերպությունները` գնահատման պատվերի հիման վրա՝ գնահատողի կամ ծառայություններ մատուցողի միջոցով:
Ելնելով վերոգրյալից՝ առաջարկում ենք Նախագծի հավելվածի 3-րդ կետը շարադրել այն խմբագրությամբ, որ վիճակահանությունն իրականացվելու է «Գնահատման գործունեության մասին» օրենքով սահմանված կարգով հաշվառված գնահատողների, ինչպես նաև այն գնահատման կազմակերպությունների (այդ թվում՝ անհատ ձեռնարկատերեր) միջոցով, որոնց աշխատակիցներ կամ վերջիններիս համար ծառայություն մատուցողներ հանդիսանում են տվյալ գնահատողները։
	1. Ընդունվել է:
Նախագծում կատարվել է համապատասխան փոփոխություն:

	2. Միաժամանակ, հաշվի առնելով այն հանգամանքը, որ գործող իրավակարգավորումներով ներկայումս նախատեսված չէ համապատասխան տեղեկատվական կամ իրավական մեխանիզմ յուրաքանչյուր գնահատողի մոտ առկա ընթացիկ գործերի մուտքագրումն ու վերջիններիս փաստացի ծանրաբեռնվածության աստիճանը որոշելու համար, առաջարկում ենք Նախագծից ամբողջությամբ հանել գնահատողի ծանրաբեռնվածությանը վերաբերող բոլոր կարգավորումները: 
	2. Ընդունվել է
Նախագծում կատարվել են համապատասխան փոփոխություններ:

	3. Առաջարկում ենք նաև Նախագծով նախատեսել վիճակահանությամբ՝ պատահականության սկզբունքով, մեկից ավելի (մինչև հինգ) գնահատողների ընտրության հնարավորություն։ Նշված պարագայում վիճակահանությամբ ընտրված գնահատողներից յուրաքանչյուրը կներկայացնի տվյալ գնահատման համար իր գնառաջարկը, իսկ համապատասխան լիազոր մարմինը հնարավորություն կունենա ընտրելու առավել նվազ ներկայացված տարբերակը։
	3. Ընդունվել է
 Նախագծում կատարվել են համապատասխան փոփոխություններ և լրացումներ:

	4. Նախագծի հավելվածի 8-րդ կետով նախատեսված է գնահատողի թեկնածու ներկայացնելու վերաբերյալ պահանջագիրը գնահատման ենթակա սեփականության օտարման գործառույթների իրականացման համար պատասխանատու պետական մարմնից ստանալ կարգավորում: Սակայն, գործող իրավակարգավորումների համաձայն, սեփականության օտարման գործառույթների իրականացման համար իրավասու (պատասխանատու) են ոչ միայն համապատասխան պետական մարմինները, այլև տեղական ինքնակառավարման մարմինները, իսկ Երևան համայնքում՝ Երևանի քաղաքապետը: Ուստի առաջարկում ենք նշված ձևակերպումը խմբագրել՝ այն համապատասխանեցնելով գործող օրենսդրական կարգավորումներին:
	4. Ընդունվել է
Հարկ ենք համարում նշել, որ Երևանի քաղաքապետարանը «Հանրության գերակա շահերի ապահովման նպատակով սեփականության օտարման մասին» օրենքով նախատեսված դեպքերում ոչ թե իրականացնում է իր՝ որպես տեղական ինքնակառավարման մարմնի լիազորությունները սեփական՝ համայնքի պարտադիր և կամավոր խնդիրների լուծման նպատակով, այլ պատվիրակված՝ պետական մարմնի լիազորությունների առավել արդյունավետ իրականացման նպատակով, և պետական մարմնի փոխարեն: Այդուհանդերձ, կարգավորումներն առավել որոշակիացնելու նպատակով նախագծում կատարվել է համապատասխան լրացում:

	5.   Նախագծի հավելվածի 13-րդ կետով նախատեսված է վիճակահանության անցկացումից անմիջապես հետո դրա արդյունքների արտացոլում Ծրագրում և հրապարակում, սակայն նախատեսված չեն համապատասխան իրավական կարգավորումներ Ծրագրում արդյունքների արտացոլման կամ հրապարակման ընթացակարգի վերաբերյալ, մասնավորապես, թե Ծրագրում ինչ ձևաչափով պետք է արտացոլվեն կամ կոնկրետ որ հարթակում պետք է հրապարակվեն վիճակահանության արդյունքները: Հետևաբար առաջարկում ենք Նախագծով նախատեսել նաև այդ գործընթացը հստակեցնող համապատասխան կարգավորումներ:
	5. Չի ընդունվել
Կարգը պարունակում է արդյունքների արտացոլման և հրապարակման պահանջ, իսկ դրա իրականացման ընթացակարգը ծրագրի գործարկման տեխնիկական հարց է:

	6. Անդրադառնալով Նախագծի 2-րդ կետին, որով համապատասխան ծրագրի գործարկման համար սահմանված է երկամսյա ժամկետ, հայտնում ենք, որ նշված ծրագրի պատրաստումը, գործարկումն ու առկա ծրագրերի հետ ինտեգրումը կարող է պահանջել ավելի երկար ժամկետ, քան սահմանված է։ Ուստի առաջարկում ենք Նախագծի 2-րդ կետով համապատասխան ծրագրի գործարկման համար սահմանել առավել երկար ժամանակահատված, իսկ մինչև նշված ծրագրի գործարկումը վիճակահանության գործընթացը չառկախելու նպատակով առաջարկում ենք Նախագծի նույն կետում նախատեսել դրույթ՝ վիճակահանությունը թղթային ձևաչափով կազմակերպելու վերաբերյալ։
	6. Ընդունվել է մասամբ
Նախագծում կատարվել են համապատասխան փոփոխություններ` Ծրագրի գործարկման և որոշման ուժի մեջ մտնելու ժամկետների երկարաձգման մասով:
Ինչ վերաբերում է մինչև ծրագրի գործարկումն անցումային դրույթներ նախատեսելուն, ապա այն ենթադրելու է ոչ թե անցումային նորմեր, այլ առանձին, նոր կարգի նախատեսում: Մինչդեռ, «Հանրության գերակա շահերի ապահովման նպատակով սեփականության օտարման մասին» օրենքի 11-րդ հոդվածի 2-րդ մասը կարող է կատարվել միայն ենթաօրենսդրական նորմատիվ իրավական ակտի ընդունմամբ, հետևաբար այդ մասը գործելու է ակտն ուժի մեջ մտնելու պահից:

	7. Շրջակա միջավայրի նախարարություն
	1/04.6/4289

	
	18.05.2026

		Ի պատասխան Ձեր 2026 թվականի մայիսի 6-ի N /30.2/23227 գրության` հայտնում եմ, որ շրջակա միջավայրի նախարարությունը «Հանրության գերակա շահերի ապահովման նպատակով սեփականության օտարման մասին» օրենքով սահմանված դեպքերում հանրության գերակա շահերի ապահովման նպատակով օտարվող սեփականության գնահատողի ընտրությունն իրականացնելու կարգը սահմանելու մասին» Կառավարության որոշման նախագծի վերաբերյալ առաջարկություններ և դիտողություններ չունի։
	Ընդունվել է:

	8. Կրթության, գիտության, մշակույթի և սպորտի նախարարություն
	01/20.1/16459-2026

	
	18.05.2026

	Հայտնում եմ, որ ՀՀ կրթության, գիտության, մշակույթի և սպորտի նախարարությունը իր իրավասության շրջանակներում ««Հանրության գերակա շահերի ապահովման նպատակով սեփականության օտարման մասին» օրենքով սահմանված դեպքերում հանրության գերակա շահերի ապահովման նպատակով օտարվող սեփականության գնահատողի ընտրությունն իրականացնելու կարգը սահմանելու մասին» Կառավարության որոշման նախագծի  վերաբերյալ առաջարկություններ և դիտողություններ չունի:
	Ընդունվել է:

	9. Երևանի քաղաքապետարան
	01/65121-26	

	
	18.05.2026

	Ուսումնասիրելով ««Հանրության գերակա շահերի ապահովման նպատակով սեփականության օտարման մասին» օրենքով սահմանված դեպքերում հանրության գերակա շահերի ապահովման նպատակով օտարվող սեփականության գնահատողի ընտրությունն իրականացնելու կարգը սահմանելու մասին» ՀՀ կառավարության որոշման նախագիծը (այսուհետ՝ Նախագիծ) հայտնում ենք հետևյալը․
1. Սույն կարգով կարգավորվում են «Հանրության գերակա շահերի ապահովման նպատակով սեփականության օտարման մասին» Հայաստանի Հանրապետության օրենքի 11-րդ հոդվածի 2-րդ մասով սահմանված ծանուցումն ստանալուց հետո՝ երկշաբաթյա ժամկետում, սեփականատիրոջը և սեփականության նկատմամբ գույքային իրավունքներ ունեցողների (բացառությամբ գրավառուների) կողմից գնահատողի ընտրության, ինչպես նաև գնահատողի թեկնածության վերաբերյալ գրավոր առաջարկ չներկայացվելու կամ այդպիսի առաջարկ ներկայացնելուց հրաժարվելու դեպքերում գնահատողի ընտրության իրականացնելու հետ կապված հարաբերությունները։ 
Սակայն կարգավորման են ենթակա նաև  օտարվող սեփականության գնահատումն իրականացնելիս Լիազոր մարմնի կողմից սեփականության գնահատման իրավունք ունեցող սուբյեկտների ցանկի ծանուցման վերաբերյալ իրավահարաբերությունները:
Բացի այդ, հաշվի առնելով գնահատող ընկերությունների և գնահատողի որակավորում ունեցող անձանց քանակը, հանրային գերակա շահ ճանաչված տարածքում ընդգրկված գույքերի քանակը, ինչպես նաև գնահատողների քանակը՝ առաջարկում եմ կարգավորման առարկա դարձնել նաև Լիազոր մարմնի կողմից վերջիններիս հետ պայմանագրային իրավահարաբերություններ ձևավորելու և գնման գործընթացի կազմակերպման առանձնահատկությունները:
Կարծում ենք նախագիծը նաև պետք է սահմանի թե սեփականատերը և/կամ գույքային իրավունքներ ունեցողները ինչպես, որ ծրագրի միջոցով, ինչ քայլերի հաջորդականությամբ պետք է կատարի գնհատողի ընտրությունը։ Այդ դրույթների առկայությունից հետո, կարող ենք անդրադառնալ նման ընտրություն չանելու դեպքում գնահատողի ինքնաշխատ եղանակով ընտրության հետ կապված հարցերին։ Այս դիտարկումը վերաբերվում է նաև կարգի 2-րդ բաժնով սահմանված կարգավորումներին, մասնավորապես առ այն, որ կարգը պետք է սահմանի նաև սեփականատիրջ և/կամ գույքային իրավունքներ ունեցողների կողմից կամավոր եղանակով գնահատողի ընտրություն կատարելու դեպքում համապատասխան ընթացակարգը, ժամկետները և ներկայացվող փաստաթղթերի ցանկը:
	1. Չի ընդունվել
«Հանրության գերակա շահերի ապահովման նպատակով սեփականության օտարման մասին» օրենքի 11-րդ հոդվածի 2-րդ մասի համաձայն՝ (…) Սույն օրենքով սահմանված կարգով օտարվող սեփականության գնահատումն իրականացնելիս մինչև օրենքով սահմանված կարգով գնահատողի ընտրությունը լիազոր մարմինն օտարվող սեփականության սեփականատիրոջը և սեփականության նկատմամբ գույքային իրավունքներ ունեցողներին պատշաճ ծանուցում է սեփականության գնահատման իրավունք ունեցող սուբյեկտների ցանկի մասին։ Օտարվող սեփականության սեփականատերը և սեփականության նկատմամբ գույքային իրավունքներ ունեցողներն իրավունք ունեն սույն մասում նշված ծանուցումն ստանալուց հետո՝ երկշաբաթյա ժամկետում, լիազոր մարմնին գրավոր առաջարկելու իրենց համար նախընտրելի գնահատողի թեկնածությունը՝ կցելով այդ գնահատողի գրավոր համաձայնությունը։ Սույն մասով սահմանված առաջարկի ներկայացման դեպքում որպես գնահատող պարտադիր ներգրավվում է դիմումում մատնանշված սուբյեկտը։ Սույն հոդվածում նշված ծանուցումն ստանալուց հետո՝ երկշաբաթյա ժամկետում, գնահատողի թեկնածության վերաբերյալ գրավոր առաջարկ չներկայացվելու կամ այդպիսի առաջարկ ներկայացնելուց հրաժարվելու դեպքում գնահատողի ընտրությունն իրականացվում է կառավարության սահմանած կարգով, պատահականության սկզբունքով։
Վերոգրյալ հոդվածով մանրամասնորեն կարգավորված են օտարվող սեփականության սեփականատիրոջը և սեփականության նկատմամբ գույքային իրավունքներ ունեցողներին գնահատման իրավունք ունեցող սուբյեկտների ցանկի մասին ծանուցելու, նրանց կողմից գրավոր առաջարկ ներկայացնելու կարգի և ժամկետների, դրան կցվող փաստաթղթերի հետ կապված իրավահարաբերությունները: Իսկ ենթաօրենսդրական նորմատիվ իրավական ակտով ենթակա են կարգավորման գնահատողի թեկնածության վերաբերյալ գրավոր առաջարկ չներկայացվելու կամ այդպիսի առաջարկ ներկայացնելուց հրաժարվելու դեպքում գնահատողի ընտրության հետ կապված իրավահարաբերությունները:




	2.	Նախագծով ըստ էության վիճակահանությամբ գնահատողի ընտրություն կատարելու դեպքում պահանջվում է ամեն գույքի համար ներկայացնել առանձին պահանջագիր, այսինքն յուրաքանչյուր գույքի համար պետք է իրականացվի առանձին գործընթաց, որի արդյունքում նոր կընտրվի համապատասխան գնահատող կազմակերպություն։ Առաջարկում ենք այս դեպքում սահմանել մեկ պահանջագրեր ներկայացնելով տվյալ գերակա շահի որոշմամբ օտարման ենթակա գույքերի ընդհանուր քանակի մինչև 25 կամ 50 տոկոս կազմող քանակով գույքերի համար մեկ գնահատող ընտրելու հնարավորություն՝ հաշվի առնելով, որ օրինակ Նորագյուղ թաղամասի վերակառուցման ծրագրի շրջանակում 1000-ից ավելի գույքեր կան և յուրաքանչյուրի համար առանձին գնման հայտի ներկայացումը և ընտրությունը  խնդրահարույց է լիազոր մարմնի և ձեռք բերողի գործառույթների տեսանկյունից, 1000-ից ավելի գնահատման ծառայության պայմանագիր, կատարողական ակտեր, հանձնման-ընդունման ակտեր, հաշիվ-ապրանքագրեր ստորագրելու իմաստով և այլն:
	2. Ընդունվել է
Նախագծում կատարվել են համապատասխաան լրացումներ և փոփոխություններ՝ նախատեսվել է մեկ հայտի շրջանակներում մինչև երկու հարյուր սեփականություն ներառելու հնարավորություն:

	3. Առաջարկում ենք, որ «Գնահատման գործունեության մասին» օրենքով սահմանված կարգով հաշվառված և «Հանրության գերակա շահերի ապահովման նպատակով սեփականության օտարման մասին» օրենքի 11-րդ հոդվածի 2-րդ մասով սահմանված ցանկում ընդգրկված գնահատողների կողմից տարեկան 2 անգամ՝ գույքի տարբեր տեսակների և գույքային իրավունքների համար ներկայացվեն 6 ամսվա գործունեության ժամկետով (կտրվածքով) գնային առաջարկներ (գնահատման ծառայությունների սակագներ), որոնք կադաստրի կոմիտեի կայքում տեղադրվում և հետագայում թարմացվում են, որպես բաց և հրապարակային տեղեկատվություն:
	3. Չի ընդունվել
Առաջարկը վերաբերում է գնահատողների գործունեությանը և գնային առաջարկներ ներկայացնելուն և դուրս է նախագծի կարգավորման շրջանակից, որը վերաբերում է բացառապես գնահատողի թեկնածուի պատահական ընտրությանը:

	4.	Սույն կարգով կարգավորման ենթակա հարցերի թվում անհրաժեշտ է ներառել նաև ինքաշխատ եղանակով ընտրված գնհատողի կողմից ներկայացված գնառաջարկի առավելագույն չափի համապատասխանությունը այլ հավասար պայմաններում տվյալ գնահատողի կողմից իրականացվող գնահատումների սակագների հետ:
	4. Ընդունվել է
Նախագծով նախատեսվել են ծրագրի միջոցով, պատահականության սկզբունքով ընտրված հինգ գնահատողներից գնային ամենացածր առաջարկ ներկայացնող գնահատողին ընտրելու վերաբերյալ կարգավորումներ:

	5. Նախագծի 8-րդ կետով սահմանվում է, որ հայտում պետք է լրացնել սեփականատիրոջ հաշվառման վայրի հասցեն,  որը տվյալ դեպքում կիրառելի չէ, քանի որ գնահատման առարկան գույքն է, այլ ոչ թե սեփականատերը և սեփականատիրոջ այդ տվյալը վերաբերելի չէ։ Ավելին՝ խնդիրներ է առաջացնալու հաշվառում չունեցող հազարավոր սեփականատերերի պարագայում՝ օտարերկրա քաղաքացիներ, քաղաքացիություն չունեցող անձինք, ՀՀ-ից դուրս եկած ՀՀ քաղաքացիներ, մահացած անձինք և այլն։ Կարծում ենք, որ գույքի նույնականացման (իդենտիֆիկացիոն) տվյալները (հասցե, եթե առկա է, հողի կադաստրային ծածկագիր, շինության կադաստրային ծածկագրեր, վկայականի համար, սեփականատեր) ամբողջությամբ բավարար են։
	5. Ընդունվել է
Նախագծում կատարվել է համապատասխաան փոփոխություն, և հանվել են հասցեներ նշելու վերաբերյալ կարգավորումները:

	6. Նախագծի 12-րդ կետով սահմանված բանաձևը հստակեցման կարիք ունի, քանի որ պարզ չէ, թե ինչպես են  որոշվում նվազ քանակով գործեր ունեցող գնահատողները:
Ի թիվս վերոգրյալի կարգի կիրառության հետ կապված մի շարք այլ գործնական հարցերի պարզաբանման և հնարավոր խնդիրների վերհանման և համապատասխան իրավակարգավորումների անհրաժեշտությունը գնահատելու համար, առաջարկում ենք կազմակերպել աշխատանքային քննարկում:
	6. Ընդունվել է
Նախագծից հանվել են գնահատողների ծանրաբեռնվածության վերաբերյալ կարգավորումները:

	10. Տարածքային կառավարման և ենթակառուցվածքների նախարարություն
	ԴԽ/21.1/18847-2026

	
	19.05.2026

	Տարածքային կառավարման և ենթակառուցվածքների նախարարությունը ««Հանրության գերակա շահերի ապահովման նպատակով սեփականության օտարման մասին» օրենքով սահմանված դեպքերում հանրության գերակա շահերի ապահովման նպատակով օտարվող սեփականության գնահատողի ընտրությունն իրականացնելու կարգը սահմանելու մասին» ՀՀ կառավարության որոշման  նախագիծը  (այսուհետ՝ Նախագիծ) քննարկման է ներկայացրել Պետական գույքի կառավարման կոմիտե, ՀՀ մարզպետների աշխատակազմեր և Երևանի քաղաքապետարան:
Պետական գույքի կառավարման կոմիտեն առաջարկում է Նախագծով կարգավորել նաև Ծրագրի տեխնիկական խափանման և/կամ անհասանելիության դեպքերում գնահատողի ընտրության իրականացման ընթացակարգը։
Մարզպետների աշխատակազմերի կողմից ներկայացված դիրքորոշումների համաձայն վերջիններս դիտողություններ և առաջարկություններ չունեն:
	Չի ընդունվել
Բացակայում է ծրագրի տեխնիկական խափանման կամ անհասանելիության դեպքերում առանձին ընթացակարգ նախատեսելու անհրաժեշտությունը:

	11. Քաղաքաշինության կոմիտե
	Մ/40369-2026

	
	19.05.2026

	ՀՀ քաղաքաշինության կոմիտեն ««Հանրության գերակա շահերի ապահովման նպատակով սեփականության օտարման մասին» օրենքով սահմանված դեպքերում հանրության գերակա շահերի ապահովման նպատակով օտարվող սեփականության գնահատողի ընտրությունն իրականացնելու կարգը սահմանելու մասին» ՀՀ կառավարության որոշման նախագծի վերաբերյալ առաջարկում է հստակեցնել նախագծի հավելվածի 7-րդ կետով սահմանված դրույթը, մասնավորապես, եթե գնահատողը դեռևս չի ավարտել իր աշխատանքը ինչ եղանակով է վերջինս հանվելու ցանկից և ինչպես է կատարվելու նոր գնահատողի ընտրությունը:
	Ընդունվել է
Նախագծում կատարվել են համապատասխան լրացումներ:


	12. Առողջապահության նախարարություն
	ԼՆ//16535-2026

	
	22.05.2026

		««Հանրության գերակա շահերի ապահովման նպատակով սեփականության օտարման մասին» օրենքով սահմանված դեպքերում հանրության գերակա շահերի ապահովման նպատակով օտարվող սեփականության գնահատողի ընտրության անցկացման կարգը սահմանելու մասին»» կառավարության որոշման նախագծի վերաբերյալ առարկություններ և դիտողություններ չկան։
	Ընդունվել է:

	13. Տարածքային կառավարման և ենթակառուցվածքների նախարարություն
«Ճանապարհային դեպարտամենտ» հիմնադրամ
	ԴԽ/21.1/19406-2026   

	
	22.05.2026

	«Հանրության գերակա շահերի ապահովման նպատակով սեփականության օտարման մասին» օրենքով սահմանված դեպքերում հանրության գերակա շահերի ապահովման նպատակով օտարվող սեփականության գնահատողի ընտրությունն իրականացնելու կարգը սահմանելու մասին» ՀՀ կառավարության որոշման նախագծի վերաբերյալ ներկայացնում ենք հետևյալ առաջարկությունները․
1․ Նախագծով հաստատվող հավելվածի՝
	1) 2-րդ կետի համաձայն՝ «Հանրության գերակա շահերի ապահովման նպատակով սեփականության օտարման մասին» օրենքի (այսուհետ՝ Օրենք)  11-րդ հոդվածի 2-րդ մասով սահմանված ծանուցումը ստանալուց հետո՝ երկշաբաթյա ժամկետում, օտարվող սեփականության սեփականատիրոջ և սեփականության նկատմամբ գույքային իրավունքներ ունեցողների (այսուհետ՝ ազդակիր անձինք) կողմից գնահատողի թեկնածության վերաբերյալ գրավոր առաջարկ չներկայացվելու կամ այդպիսի առաջարկ ներկայացնելուց հրաժարվելու դեպքերում գնահատողի ընտրությունն իրականացվում է պատահականության սկզբունքով՝ Կադաստրի կոմիտեի կողմից: 
	Նշված կարգավորման համատեքստում առաջարկում ենք դիտարկել այն դեպքերը, երբ միևնույն գույքի համասեփականատերերը տարբեր գնահատողներ են առաջադրում, ինչի արդյունքում ստացվում է, որ միևնույն գույքը պետք է գնահատեն տարբեր գնահատողներ, ինչը խնդրահարույց է։ Նման դեպքերը կարգավորելու նպատակով՝ առաջարկում ենք նախատեսել դրույթ, համաձայն որի՝ եթե սահմանված կարգով ծանուցում ստանալուց հետո մեկշաբաթյա ժամկետում համասեփականատերերը չգան համաձայնության և առաջադրեն մեկ գնահատողի թեկնածություն, ապա գնահատողի ընտրությունը կիրականացվի Կադաստրի կոմիտեի կողմից։  
Միաժամանակ, առաջարկում ենք սահմանել, որ լիազոր մարմինը ծանուցման գործառույթը կարող է պատվիրակել այլ անձի, քանի որ դա լրացուցիչ վարչարարություն է առաջացնում լիազոր մարմնի համար (օրինակ, եթե ձեռքբերողը պետությունը կամ համայնքն է՝ ապա ձեռքբերողի կողմից հանդես եկող մարմնին կամ կազմակերպությանը)․ 
	1. Չի ընդունվել
Առաջարկները վերաբերում են գնահատող ընտրելուց հրաժարվելու նոր հիմք սահմանելուն և ծանուցումներ իրականացնելուն, որպիսի հարցերը գտնվում են «Հանրության գերակա շահերի ապահովման նպատակով սեփականության օտարման մասին» օրենքի, այլ ոչ թե նախագծի կարգավորման շրջանակում: Նախագծով կարգավորվում են միայն գնահատողի թեկնածուի պատահական ընտրության հետ կապված հարաբերությունները:

	2) 3-րդ կետի բովանդակությունից բխում է, որ Օրենքի 11-րդ հոդվածի 2-րդ մասով սահմանված գնահատողների ցանկում ներառվում են «Գնահատման գործունեության մասին» օրենքով սահմանված կարգով հաշվառված բոլոր գնահատողները։ Առաջարկում ենք վերանայել այս կարգավորումը և նշված ցանկում ներառել հանրության գերակա շահերի ապահովման նպատակով սեփականության գնահատման փորձառություն ունեցող գնահատողներին, հաշվի առնելով ոլորտի առանձնահատկությունները, ինչպես նաև, այն, որ օտարման գործընթացները հիմնականում իրականացվում են տարբեր վարկային ծրագրերի շրջանակներում, որտեղ կիրառվում են համապատասխան միջազգային ֆինանսական կազմակերպությունների սոցիալական քաղաքականության պահանջները, այդ թվում առկա են օտարվող գույքի գնահատման մեթոդաբանության առանձնահատկություններ և համապատասխան փորձառություն չունեցող գնահատողների միջոցով գնահատումների իրականանացումը կարող է բացասական ազդեցություն ունենալ օտարման գործընթացի վրա․
	2. Չի ընդունվել
Գնահատողներին լրացուցիչ պահանջներ առաջադրելու կամ որոշակի հիմքով դասակարգելու հետ կապված հարցերը գնահատման գործունեությանը վերաբերող իրավական ակտերի կարգավորման առարկա են, օրինակ` «Գնահատման գործունեության մասին» օրենք, և դուրս են նախագծի կարգավորումներից: Համապատասխան օրենքներում լրացուցիչ պահանջներ նախատեսվելու դեպքում կդիտարկվի դրանք նաև սույն կարգում ներառելու անհրաժեշտությունը:

	3) 6-րդ կետի համաձայն՝ գնահատողի ընթացիկ ծանրաբեռնվածությունն որոշելու համար՝ յուրաքանչյուր գնահատող պետք է ծանուցի Կադաստրի կոմիտեին ազդակիր անձանց առաջարկով և բոլոր այլ առանձին դեպքերում որպես գնահատող ներգրավվելու դեպքերի վերաբերյալ։ Առաջարկում ենք նշված տեղեկատվությունը Կադաստրի կոմիտեին ներկայացնելու համար սահմանել ժամկետ, ինչպես նաև առաջարկում ենք հստակեցնել «բոլոր այլ առանձին դեպքերը» ձևակերպումը, մասնավորապես՝ արդյոք այդ դեպքերը վերաբերում են միայն Օրենքի շրջանակներում կատարվող գնահատումներին, թե ոչ․
	3. Ընդունվել է
Նախագծից հանվել են գնահատողների ծանրաբեռնվածության վերաբերյալ կարգավորումները:

	4) 7-րդ կետի համաձայն՝ գնահատողի վերաբերյալ տվյալներն անհապաղ հանվում են Ցանկից և Ծրագրից, եթե գնահատողը հանվել է հաշվառումից։ Առաջարկում ենք նախատեսել պահանջ, համաձայն որի՝ Կադաստրի կոմիտեն պետք է տեղեկացնի այդ մասին նաև համապատասխան լիազոր մարմնին, եթե Օրենքի 11-րդ հոդվածի 2-րդ մասի համաձայն տվյալ գնահատողն օտարվող սեփականության ընթացիկ գնահատում է իրականացնում։ Առաջարկում ենք սահմանել նաև ընթացիկ գնահատում իրականացնող գնահատողին հաշվառումից հանելու իրավական հետևանքները։ Միաժամանակ, հաշվի առնելով, որ գնահատողին հաշվառումից հանելու դեպքում պետք է ընտրվի նոր գնահատող, ինչը կձգձգի օտարման գործընթացը, առաջարկում ենք նախատեսել, որ, եթե հաշվառումից դուրս եկած գնահատողը հանդիսացել է գնահատող կազմակերպության աշխատակից, ապա ոչ թե ընտրվում է նոր գնահատող, այլ գնահատումների իրականացումը շարունակում է իրականացնել տվյալ գնահատող կազմակերպությունը՝ այլ գնահատողի ներգրավմամբ․ 
	4. Ընդունվել է
Նախագծում կատարվել են լրացումներ գնահատողի կողմից օտարվող սեփականության գնահատում իրականացնելուց հրաժարվելու, փոխկապակցվածության, շահերի բախման, որակավորման գործունեության վկայագրի գործողության դադարման կամ հաշվառումից դուրս գալու դեպքում կրկին վիճակահանություն անելու կարգի և պայմանների վերաբերյալ: 

	5) 8-րդ կետի 1-ին ենթակետի համաձայն՝ գնահատողի թեկնածու ներկայացնելու վերաբերյալ պահանջագրում նշվում է օտարվող գույքի հասցեն։ «Հանրության գերակա շահերի ապահովման նպատակով սեփականության օտարման մասին» ՀՀ օրենքի 7-րդ հոդվածի 2-րդ մասի «գ» կետի համաձայն՝ հանրության գերակա շահ ճանաչելու մասին կառավարության որոշման մեջ կարող է նշվել կամ օտարվող գույքի հասցեն, կամ գտնվելու վայրը։ 
	Հաշվի առնելով, որ օտարվող սեփականության վերաբերյալ փաստաթղթերը հավաքագրվում են նկարագրության արձանագրության կազմման փուլում, ուստի  հանրության գերակա շահ ճանաչելու մասին որոշման մեջ նշվում է հողամասի գտնվելու վայրը (մարզ, համայնք, բնակավայր)։ Լրացուցիչ վարչարարությունից խուսափելու համար՝  առաջարկում ենք պահանջագրում ներառել այն նույնականացնող տվյալները, որոնք ներառվել են տվյալ գույքերը հանրության գերակա շահ ճանաչելու որոշման մեջ։
Բացի այդ, երբ հանրության գերակա շահ է ճանաչվում հողամասը, ապա պահանջագրում հնարավոր է նշել միայն հողամասի վերաբերյալ առկա տվյալները, քանի որ նկարագրության արձանագրության կազմման փուլում են հավաքագրվում փաստաթղթերը և չափագրվում և գույքագրվում անշարժ գույքի վրա առկա բոլոր բարելավումները (շենք, շինություն, ծառ, մշակաբույս, հաղորդակցուղի և այլն)։ Նշվածի համատեքստում՝ առաջարկում ենք նախագծում սահմանել դրույթ, որ ընտրված գնահատողը, ըստ անհրաժեշտության, պարտավոր է ներգրավվել համապատասխան մասնագետներ (օրինակ գյուղատնտես կամ այլ համապատասխան մասնագետ)՝ հողամասի վրա առկա  ծառերը, մշակաբույսերը և այլ բարելավումները գնահատելու համար։  
Գտնում ենք, որ լրացուցիչ հիմնավորման կարիք ունի 8-րդ կետի 3-րդ ենթակետի «ա», «բ» ենթակետերով նախատեսված՝ օտարվող գույքի սեփականատերի վերաբերյալ տվյալներ ներկայացնելու պահանջը, քանի որ նշված տեղեկատվությունն արդեն իսկ առկա է Կադաստրի կոմիտեում, բացի այդ՝ այդ տվյալներն որևէ նշանակություն չունեն գնահատողի ընտրության գործընթացն իրականացնելու համար։
	Միաժամանակ՝ տարբեր մեկնաբանություններից խուսափելու համար, առաջարկում ենք սահմանել, որ պահանջագրում նշված բոլոր գույքերի գնահատման համար ընտրվում է մեկ գնահատող․ 
	5. Ընդունվել է մասամբ
Վերանայվել են պահանջագրում ներկայացման ենթակա տվյալները, և ֆիզիկական անձանց հասցեները նշելու մասով պահանջը հանվել է: Միաժամանակ, Կառավարության նույն որոշման շրջանակում երկու և ավելի սեփականություն գնահատելիս նախատեսվել է մեկ պահանջագիր ներկայացնելու և մեկ գնահատող ընտրելու մասին կարգավորում: Այդուհանդերձ, հայտում օտարվոր սեփականությունների քանակը չի կարող գերազանցել 200-ը:
Ինչ վերաբերում է հողամասերը կամ դրա բարելավումները գնահատելիս մասնագետներ ներգարվվելու վերաբերյալ առաջարկին, ապա այն կապված է գնահատման ստանդարտների հետ, և դուրս է սույն նախագծի կարգավորման առարկայից:

	6) 12-րդ կետի 1-ին ենթակետում «նվազ քանակով ընթացիկ գործերի քանակի» հաշվարկը խմբագրման կարիք ունի, իսկ 12-րդ կետի 2-րդ  ենթակետում առաջարկում ենք «11» թիվը փոխարինել «12» թվով․
	6. Ընդունվել է
Նախագծից հանվել են գնահատողների ծանրաբեռնվածության վերաբերյալ կարգավորումները:

	7) 13-րդ կետի համաձայն՝  գնահատողի թեկնածուի ընտրության դեպքում Ծրագրի միջոցով գնահատողի էլեկտրոնային փոստին ծանուցում է ուղարկվում այդ մասին: Առաջարկում ենք հստակեցնել՝ արդյոք գնահատողը, իսկ, եթե տվյալ գնահատողն աշխատում է գնահատման կազմակերպությունում, ապա այդ կազմակերպությունն իրավունք ունի հրաժարվել գնահատումն իրականացնելուց, թե ոչ։ Եթե այո՝ առաջարկում ենք սահմանել հրաժարման իրավական հետևանքները․
	7. Ընդունվել է
Նախագծում կատարվել են համապատասխան լրացումներ:

	8) 14-րդ կետում «որակավորման վկայականի համար» բառերից հետո առաջարկում ենք լրացնել «,եթե գնահատողն անհատ ձեռնարկատեր է՝ պետական հաշվառման համարը, իսկ եթե աշխատում է գնահատման կազմակերպությունում, ապա տվյալ կազմակերպության անվանումը և պետական գրանցման համարը)» բառերը․
	8. Ընդունվել է
Նախագծում կատարվել են համապատասխան լրացումներ:

	9) Նախագծում առաջարկում ենք լրացնել դրույթ, համաձայն որի՝ սույն կարգով ընտրված, ինչպես նաև ազդակիր անձանց կողմից առաջադրած անհատ ձեռնարկատեր գնահատողի կամ գնահատման կազմակերպության հետ (եթե գնահատողն աշխատում է գնահատման կազմակերպությունում) կնքվում է գնահատման ծառայությունների ձեռքբերման պայմանագիր մեկ անձից գնման ընթացակարգով՝ «Գնումների մասին» օրենքի 23-րդ հոդվածի 1-ին մասի 1-ին կետի հիմքով։
	9. Չի ընունվել
 Նախագծով հստակեցվել է, որ գնահատման ծառայությունների դիմաց հատուցումը իրականացվելու է պետական բյուջեի հաշվին, այդ ծախսերը պլանավորվում և կատարվում են որպես գնում չհանդիսացող ծախսեր:
Այսինքն՝ հանրության գերակա շահի օտարման գործընթացում գնահատողի ներգրավմամբ առաջացող հարաբերության նյութաիրավական բովանդակությունը քաղաքացիաիրավական է՝ գնահատման ծառայության մատուցում կամ գնահատման արդյունք հանդիսացող հաշվետվության պատրաստում և հանձնում, և այն պետք է դիտարկել որպես վճարովի ծառայությունների մատուցման կամ ըստ պայմանագրի բովանդակության՝ կապալի պայմանագիր, որի հատուկ բնույթով պայմանավորված՝ դրա վրա չեն տարածվում գնումների հարաբերությունները կարգավորող ընդհանուր իրավադրույթները։ 

	14. Բարձր տեխնոլոգիական արդյունաբերության նախարարություն

	01/15/3551-2026

	
	25.05.2026

	Ի պատասխան 2026 թվականի մայիսի 7-ի Ձեր թիվ /30,2/23227-2026 գրության, ուսումնասիրելով ««Հանրության գերակա շահերի ապահովման նպատակով սեփականության օտարման մասին» օրենքով սահմանված դեպքերում հանրության գերակա շահերի ապահովման նպատակով օտարվող սեփականության գնահատողի ընտրությունն իրականացնելու կարգը սահմանելու մասին» Կառավարության որոշման նախագիծը՝ հայտնում եմ հետևյալը․ 
[bookmark: _Hlk230088847]Նախագծի 1-ին կետով հաստատված Հավելվածի 12-րդ կետի 2-րդ ենթակետում հղում է կատարված նույն Հավելվածի 11-րդ կետի 1-ին ենթակետին, մինչդեռ կարծում ենք, որ դա իր բովանդակությամբ համապատասխանում է 12-րդ կետի 1-ին ենթակետին:
	Ընդունվել է
Նախագծից հանվել է համապատասխան կարգավորումը:

	15. Ֆինանսների նախարարություն
	

	
	

	Նախագծի փաթեթը 06.05.2026 թվականի թիվ /30,2/23227-2026 գրությամբ ուղարկվել է Ֆինանսների նախարարություն, սակայն նախագծի փաթեթը Վարչապետի աշխատակազմ ներկայացնելու պահի դրությամբ կարծիք չի ներկայացվել:

	16. Վարչապետի աշխատակազմի իրավաբանական վարչություն

	02/10.19/19301-2026 

	
	08.06.2026

	1. Նախագծի հավելվածի 7-րդ կետի համաձայն՝ պահանջագիրը թղթային եղանակով ներկայացվելու դեպքում այն ոչ ուշ, քան ստանալու հաջորդ աշխատանքային օրը Ծրագիր է մուտքագրվում Կոմիտեի աշխատակցի կողմից, մինչդեռ հաշվի առնելով սույն դրույթի նախատեսման նպատակը՝ անհրաժեշտ է պահանջագրի՝ Ծրագիր մուտքագրելու ժամկետը դիտարկել առաջացած խափանման վերացումից հետո: 
	1. Ընդունվել է
Նախագծից հանվել են ծրագրի խափանման վերաբերյալ կարգավորումները:

	2. Նախագծի հավելվածի 14-րդ կետի համաձայն՝ վիճակահանությամբ ընտրված գնահատողները կարող են առանց հարգելի պատճառի առկայության հրաժարվել օտարվող սեփականության գնահատում իրականացնելուց ոչ ավելի, քան մեկ տարվա ընթացքում երեք անգամ, սակայն ընդգծված ձևակերպումը չի համապատասխանում իրավական որոշակիության սկզբունքին, ինչը կարող է հանգեցնել տարբերակված մոտեցումների: Բացի այդ, պարզ չէ, թե ինչ հետևանքներ կառաջացնի համապատասխան պայմանների չպահպանմամբ գնահատում իրականացնելուց հրաժարումը:
	2. Ընդունվել է
Նախագծից հանվել է համապատասխան կարգավորումը:

	17. Վարչապետի աշխատակազմ
տարածքային զարգացման և շրջակա միջավայրի հարցերի վարչություն
	02/10.19/19301-2026 

	
	08.06.2026

	1. Նախագծով հաստատվող կարգի (այսուհետ՝ Կարգ) 1-ին կետով սահմանվում է, որ «Սույն կարգով կարգավորվում են «Հանրության գերակա շահերի ապահովման նպատակով սեփականության օտարման մասին» Հայաստանի Հանրապետության օրենքի 11-րդ հոդվածի 2-րդ մասով սահմանված ծանուցումն ստանալուց հետո՝ երկշաբաթյա ժամկետում, սեփականատիրոջը և սեփականության նկատմամբ գույքային իրավունքներ ունեցողների (բացառությամբ գրավառուների) կողմից գնահատողի թեկնածության վերաբերյալ գրավոր առաջարկ չներկայացվելու կամ այդպիսի առաջարկ ներկայացնելուց հրաժարվելու դեպքերում գնահատողի ընտրության իրականացման հարաբերությունները»: Մինչդեռ, հարկ է նկատել, որ «Հանրության գերակա շահերի ապահովման նպատակով սեփականության օտարման մասին» Հայաստանի Հանրապետության օրենքի 11-րդ հոդվածի 2-րդ մասում, որով օրենսդիրը լիազորել է Կառավարությանը սահմանելու գնահատողի ընտրության իրականացման կարգի սահմանում, բացակայում է սեփականության նկատմամբ գույքային իրավունքներ ունեցողներից գրավառուների մասով համապատասխան բացառության սահմանումը, ինչը գտնում ենք, որ խնդրահարույց է և լրացուցիչ պարզաբանման անհրաժեշտություն ունի:
	1. Չի ընդունվել
«Հանրության գերակա շահերի ապահովման նպատակով սեփականության օտարման մասին» օրենքի 11-րդ հոդվածից հետևում է, որ փոխհատուցում տրամադրվում է նաև օտարվող սեփականության նկատմամբ գույքային իրավունքներ ունեցողներին՝ բացառությամբ գրավի իրավունքի, որի դեպքում ոչ թե տրվում է հատուցում, այլ գրավի իրավունքը փոխանցվում է փոխհատուցման գումարի վրա կամ գրավառուն ձեռք է բերում գրավատուին հասանելիք հատուցման գումարից իր պահանջը բավարարելու նախապատվության իրավունք: Հետևաբար, գրավառուների մասով բացառություն ոչ թե նախատեսվել է Նախագծով, այլ համապատասխան կարգավորումներ առկա են օրենքում:

	2. Կարգի 13-րդ կետով սահմանվում է, որ «Այն դեպքերում, երբ վիճակահանությամբ ընտրված գնահատողը հրաժարվել է իրականացնել օտարվող սեփականության գնահատում (...) կամ դադարել է նրա որակավորման վկայականի գործողությունը (...), ապա վիճակահանությամբ ընտրված գնահատողը կրկին վիճակահանությանը չի մասնակցում»: Այս առումով հարկ ենք համարում նշել, որ Կառավարության 18.12.2025թ-ի N 1835-Ա որոշմամբ հավանություն է տրվել «Գնահատման գործունեության մասին» օրենքում փոփոխություններ և լրացումներ կատարելու մասին» և հարակից օրենքի նախագծերին և  սահմանված կարգով ներկայացնել Հայաստանի Հանրապետության Ազգային ժողով, որով, ի թիվս այլնի, նախատեսվել է ներդնել որակավորման վկայականի գործողության կասեցման նոր համակարգ: Արդյունքում, առաջարկում ենք, անհրաժեշտության դեպքում դիտարկել համապատասխան կարգավորումը սույն նախագծի կարգավորման առարկա դարձնելու կամ հետագայում համապատասխան կարգավորում տալու հնարավորության հարցը:
	2. Ընդունվել է
Նախագիծը մշակելիս հիմք են ընդունվել «Գնահատման գործունեության մասին» օրենքի՝ այդ պահին գործող կարգավորումները: Հետագայում օրենքում Նախագծի կարգավորումների հետ փոխկապակցված լրացումներ և փոփոխություններ կատարվելու և լրացուցիչ պահանջներ կամ գործիքակազմեր նախատեսվելու դեպքում կարգը կհամապատասխանեցվի օրենքի պահանջներին:


 

	3. Կարգի 14-րդ կետի համաձայն՝ «Վիճակահանությամբ ընտրված գնահատողները կարող են առանց հարգելի պատճառի առկայության հրաժարվել օտարվող սեփականության գնահատում իրականացնելուց ոչ ավելի, քան մեկ տարվա ընթացքում երեք անգամ»։ Մինչդեռ, ներկայացված կարգավորումից պարզ չէ, թե օրինակ՝ երեքից ավել անգամ հրաժարվելու դեպքում ի՞նչ կարգավորումներ են գործելու համապատասխան գնահատողների համար, ինչը գտնում ենք, որ լրացուցիչ պարզաբանման կարիք ունի:
	3. Ընդունվել է
Նախագծից հանվել է համապատասխան կարգավորումը:

	4. Կարգի 16-րդ կետով սահմանվում է, որ «Սահմանված ժամկետի ավարտից հետո Ծրագիրն ինքնաշխատ եղանակով համեմատում է ներկայացված գնային առաջարկները և ընտրում ամենացածր գնային առաջարկը ներկայացրած գնահատողին»: Կարգի 15-րդ կետով էլ սահմանվում է, որ «Վիճակահանության անցկացման արդյունքում Ծրագիրը պատահականության սկզբունքով ընտրում է հինգ գնահատող»: Մինչդեռ, ներկայացված կարգավորումից պարզ չէ, թե ամենացածր հավասար նույն գնային առաջարկ ներկայացված լինելու դեպքում գնահատողի ընտրության ինչ մեխանիզմներ են գործելու: Արդյունքում, գտնում ենք, որ այն լրացուցիչ վերանայման և հստակեցման կարիք ունի:
	4. Ընդունվել է
Նախագծում կատարվել է համապատասխան լրացում:

	18. Վարչապետի աշխատակազմ
Կարգավորման ազդեցության գնահատման վարչություն
	Էլ. փոստ 

	1. Համաձայն Նախագծի Հավելվածի 3-րդ կետի՝ վիճակահանությունն իրականացվում է «Գնահատման գործունեության մասին» օրենքով սահմանված կարգով հաշվառված գնահատողների, ինչպես նաև գնահատման այն կազմակերպությունների, այդ թվում՝ անհատ ձեռնարկատերերի թվից, որոնց աշխատակիցները կամ վերջիններիս համար ծառայություն մատուցողները հանդիսանում են տվյալ գնահատողները։ 
Նախագծում, այդ թվում վերնագրում կիրառվում է «գնահատող» բառը, որն ըստ «Գնահատման գործունեության մասին» օրենքում սահմանված հասկացությունների ֆիզիկական անձ է, որն ունի գնահատողի որակավորման գործող վկայական և հաշվառված է լիազոր մարմնի կողմից:
Ուստի հստակեցման կարիք ունի, թե վիճակահանությանը ովքեր են մասնակցելու գնահատողները, թե գնահատման կազմակերպությունները (ըստ «Գնահատման գործունեության մասին» օրենքի՝ գնահատման գործունեություն իրականացնող կազմակերպություն կամ անհատ ձեռնարկատեր, որը սահմանված կարգով հաշվառված է լիազոր մարմնի կողմից): 
	1. Չի ընդունվել
[bookmark: _GoBack]Նախագծի 3-րդ կետով սահմանված է, որ վիճակահանությունն իրականացվում է «Գնահատման գործունեության մասին» օրենքով սահմանված կարգով հաշվառված և սույն կարգի 4-րդ կետով սահմանված կարգով վիճակահանություններին մասնակցելու համար ակտիվ կարգավիճակ ունեցող գնահատողների թվից։
Հետևաբար, «գնահատող» եզրույթը կիրառվում է Նախագծի 3-րդ կետով նախատեսված սուբյեկտների մասով:

	2. Համաձայն Նախագծի Հավելվածի 4-րդ կետի՝ յուրաքանչյուր գնահատող իր անձնական էջում ունի հատուկ դաշտ՝ վիճակահանություններին մասնակցելու կամ չմասնակցելու համար ընտրություն կատարելու համար։ Եթե գնահատողը ցանկանում է մասնակցել վիճակահանություններին, ապա ակտիվացնում է այդ դաշտում առկա կոճակը, եթե չի ցանկանում մասնակցել՝ պասիվացնում է։ 
Առաջարկում ենք նաև գնահատողին Ծրագրում նշում կատարելու միջոցով  հնարավորություն տալ ընտրելու այն բնակավայրերը/մարզերը, որտեղ գտնվող գույքի գնահատման վիճակահանություններին նա ցանկանում է մասնակցել:
	2. Չի ընդունվել
Օտարվող գույքի տարածքի կամ գտնվելու վայրի կամ այլ պատճառով գնահատմանը մասնակցելու կամքի բացակայության դեպքում գնահատողը կարող է իր անձնական էջում ապաակտիվացնել մասնակցության կոճակը՝ նկատի ունենալով, որ պահանջագրում նշվում են կարևոր տեղեկությունները, ներառյալ՝ օտարվող գույքի հասցեն կամ գտնվելու վայրը (6-րդ կետի 3-րդ ենթակետ):

	3. Համաձայն Նախագծի Հավելվածի 10-րդ կետի՝ յուրաքանչյուր Պահանջագրի մասով վիճակահանությունն անցկացվում է Ծրագրի միջոցով` ինքնաշխատ եղանակով, առանց Կոմիտեի միջամտության՝ վիճակահանությամբ ընտրվելու հավանականության գործակիցների հիման վրա կատարվող պատահական ընտրությամբ: 
Պարզաբանման կարիք ունի, թե վիճակահանությամբ ընտրվելու հավանականության գործակիցներն ում կողմից,  ինչպես և ինչ տվյալների հիման վրա են սահմանվելու:  
	3. Չի ընդունվել 
Նախագծի 3-րդ մասով Կադաստրի կոմիտեի ղեկավարի համար նախատեսվում է որոշման հրապարակման պահից հետո չորսամսյա ժամկետում ապահովել Ծրագրի գործարկումը։ Ըստ այդմ, Ծրագրի համար պատասխանատու մարմինը Կադաստրի կոմիտեն է:


	4. Համաձայն Նախագծի Հավելվածի 14-րդ կետի՝ վիճակահանությամբ ընտրված գնահատողները կարող են առանց հարգելի պատճառի առկայության հրաժարվել օտարվող սեփականության գնահատում իրականացնելուց ոչ ավելի, քան մեկ տարվա ընթացքում երեք անգամ։ Սակայն պարզ չէ, թե ինչ հետևանքներ են լինելու օրինակ չորրորդ անգամ հրաժարվելու դեպքում:
	4. Ընդունվել է
Նախագծից հանվել է համապատասխան կարգավորումը:

	5. Համաձայն Նախագծի Հավելվածի 16-րդ կետի՝ վիճակահանության արդյունքում ընտրված գնահատողները Ծրագրում ներկայացնում են իրենց գնային առաջարկները, իսկ Ծրագիրն ինքնաշխատ եղանակով համեմատում է ներկայացված գնային առաջարկները և ընտրում ամենացածր գնային առաջարկը ներկայացրած գնահատողին:
Սակայն կարգավորված չէ, թե առաջարկված նվազագույն գների հավասարության դեպքում գնահատողի ընտրությունն ինչպես է կատարվելու:
	5. Ընդունվել է
Նախագծում կատարվել է համապատասխան լրացում: Ընդ որում, գնային առաջարկները ներկայացվում են փակ եղանակով, և յուրաքանչյուր գնահատողի կողմից ներկայացված գնային առաջարկը հասանելի չէ մյուս գնահատողներին։

	6. Նախագծի Հավելվածի 8-րդ  և 9-րդ կետերում առկա հղումները ճշգրտման կարիք ունեն:
	6. Ընդունվել է
Նախագծում կատարվել են համապատասխան փոփոխություններ:

